7. november 2023 UKA2023/19

Uunga siunnersuut Niogqutissanik eqqussuineq annissuinerlu pillugit Inatsisartut
inatsisaata allanngortinneqarneranik Inatsisartut inatsisaat
(Piffissamik akitsuutit akilernegartussanngorfiannik erseqqissaaneq, imigassanik
aalakoornartortalinnik nammineq atugassanik eqqussisinnaaneq, tikinnermi
akitsuusiisitsisinnaaneq aamma aningaasat atoriaannaat pillugit maleruagassanik
allannguineq)

Aningaasaqgarnermut Akileraartarnermullu Naalakkersuisumit saggqummiunneqartoq

pillugu
Aningaasaqarnermut Akileraartarnermullu Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Aningaasagarnermut Akileraartarnermullu Ataatsimiititaliap suliarinninnermini kingullermik
ilaasortarai:

Inatsisartunut ilaasortaq Asii Chemnitz Narup, Inuit Atagatigiit, siulittaasoq
Inatsisartunut ilaasortaq Jens Frederik Nielsen, Demokraatit, siulittaasup tullia
Inatsisartunut ilaasortaq Peter Olsen, Inuit Atagatigiit

Inatsisartunut ilaasortag Mariia Simonsen, Inuit Ataqgatigiit

Inatsisartunut ilaasortag Kuno Fencker, Siumut

Inatsisartunut ilaasortaq Karl Tobiassen, Siumut

Inatsisartunut ilaasortaq Jens Napaattooq Knud Mathiassen, Attaviitsumut sinniisussaq

UKA 2023-mi ullog 27. september 2023 siullermeerinninnerup kingorna ataatsimiititaliap
sunnersuut misissorpaa.

1. Siunnersuutip imarisaa siunertaalu

Siunnersuut nioqqutissanik eqqussuineq annissuinerlu pillugit Inatsisartut inatsisaata
immikkoortuni tallimani allanngortinnegarneranut tunngavoq. Allannguutit piffissamut
akitsuutit  akilernegartussanngorfianut, nammineq atugassanik  eqqussisinnaanermut
ataasiartumik akuersissutinut, tikinnermi akitsuusiisitsisinnaanermut, inatsisip
ilusiligaaneranik allannguinermut kiisalu inatsisip kalaallisoortaata kukkunersiornegarnerani
allannguutinut tunngapput.

Inatsisartut UPA2023/77-imik akuersissutiginninnerisigut innuttaasut immiaaqgganik, viinninik
imigassanillu eqqussisinnaalernerannik periarfissiisumik allannguutissatut siunnersuummik

sagqummiussinissamik Naalakkersuisut peqquneqarput. Taamaalillunilu aalajangiiffigisassatut
siunnersuut Inatsisartut inatsisissaattut siunnersuummut matumunnga tunuliaqutaavoq.

2. Siunnersuutip Inatsisartunit siullermeernegarnera
Siunnersuutip nassatarisaanik allannguutissat nalinginnaasumik taperserneqgarput.
Siunnersuutilli kingunerisassai aalajangersimasut nangaassutegarfiginegarmata siunnersuutip
Aningaasagarnermut Akileraartarnermullu  Ataatsimiititaliamit suliarinegartussanngorlugu
innersuunnegarnissaanik pisariagartitsineq ogaatiginegarpog.

3. Tusarniaanermut akissutit
Tusarniaanermut akissutit inatsisissatut siunnersuummut ilanngunnegarsimapput, tamannalu
Inatsisartut Siulittaasogarfiata ilusiliinissamut piumasagaataanut naapertuuppog.

4. Aningaasagarnermut Akileraartarnermullu Naalakkersuisup
ilisimatitsiffiusumik ataatsimeeqatiginera
Siunnersuutit ataatsimiititaliamut aammalu Naalakkersuisut suliassaqarfiinut ataatsimut
attuumassuteqgartut  pillugit Aningaasagarnermut Akileraartarnermullu  Naalakkersuisoq
ataatsimiititaliamit ilisimatitsiffiusumik ataatsimeeqatiginegarpoq. Siunnersuutit taakku
ilusiligaanerannik sagqummiussinermi siunnersuut matumani pineqgartoq ilaavoq.

5. Naalakkersuisunut apeqqutit
Ataatsimiititaliap ~ siunnersuummik  suliarinninneranut ~ atugassatut —apeqqutit  arlallit
akissuteqarfigeqqullugit  ataatsimiititaliap ~ Aningaasagarnermut  Akileraartarnermullu
Naalakkersuisoq qinnuigaa.  Ataatsimiititaliap  apeqqutaasa  akissutillu  assilinerat
isumaliutissiissummut matumunnga ilanngussatut ilanngunneqarput.

6. Ataatsimiititaliap siunnersuummik suliarinninnera
Aalajangersakkat tikinnermi akitsuusiisitsisinnaanermut  kiisalu nammineq atugassanik
eqqussisinnaanermut  ataasiartumik  akuersissutinut  tunngasut  ataatsimiititaliap
siunnersuummik matuminnga suliarinninnermini gitiutippai. Siunnersuummi aalajangersakkat
sinneri ogaaseqaategarnissamut tunngavissiinngillat.

a. Imigassanik aalakoornartortalinnik nammineq atugassanik eqqussineq
Immiaaqganik, viinninik imigassanillu kimittuunik ethanolimik akulinnik nammineq
atugassanik eqqussuinissamut periarfissiinissaq pillugu siunnersuutip UPA2023/77-p
toggaannartumik kingunerisaanik allannguinissag matumani pineqgartoq ataatsimiititaliamit
maluginiarnegarpog. Taamaalillunilu Kissaatigisamut aalajangiiffigisassatut
siunnersuutegarnermi  pingaarnertut  siunertarineqartumut  siunnersuut  naapertuuppog.
Tamatumanimi siunertarinegarmat nunatsinni niuertut nioqqutigisaannit allaanerusunik
pisinissamut innuttaasut periarfissinnegarnissaat. Tamanna  ataatsimiititaliamit
isumagatigiittumit taperserneqarpoq ataatsimiititaliarlu isumagarpoq aalajangiineq taanna

Naalakkersuisunit malinnegartoqg.

Tamatuma peqatigisaanik ataatsimiititaliamit ogaatiginegassaaq Naalakkersuisut tamanna
sinnerlugu iliuusegarsimasut.

Siunnersuutittaaq matuma kinguneraa immiaaqganik, viinninik imigassanillu kimittuunik
ethanolimik akulinnik nammineq atugassanik eqqussinermi niogqutissamut eqqunnegartumut
akitsuutissaatut naatsorsorneqartup 50 %-inik ilassutitut akitsuummik akiliisogarnissaa.
UKA2022/77-ip kingusinnerusukkullu UPA2023/77-ip suliarinegarneranni sagqummerpoq
Naalakkersuisut ilassutitut akitsuummik taamaattumik siunnersuuteqalersaartut, tamannalu
Inatsisartuni assigiinngitsunik isummersorfiginegarpoq. Kiisalu akuersissutegartarnermik
aaqqissuussinermut atatillugu akileraartarnermik ingerlatsiviup allaffissorneranut atatillugu
aningaasartuutinut matussutissatut sullissinermut akiliummik 250 kr.-imik akiliutegarnissaq
siunnersuutiginegarpog. Akiliutissag taanna siunnersuummik siullermeerinninnermi aamma
taperserneganngilag.

Siunnersuutip aningaasatigut sunniutissaasa ataanni allassimavoq imigassamik nammineq
atugassamik eqqussisinnaanissamik  siunnersuutip  piviusunngortinnegarnerani  sulianik
suliarinninnermut aammalu nassiussanik nakkutilliinermut ukiumi ilivitsumi sulisup affaa
Akileraartarnermut Aqutsisogarfimmit pisariagartinnegassasoq. Tamatuma saniatigut male-
ruagassanik atuutsitsinermut aammalu IT-mik ineriartortitsinissamut aningaasartuutaar-
nerusussat 500.000 kr.-inut tagginnegartut Naalakkersuisunit paasissutissiissutiginegarpoqg.
500.000-inut taanegartunut Akileraartarnermut Aqutsisogarfimmut ukiumi ilivitsumi sulisup
affaa ilanngunneqarsimanersoq nassuiaatigineqassasoq ataatsimiititaliamit kissaatiginegarpog.

b. Tikinnermi akitsuusiisinnaaneq

Siunnersuut agqutigalugu timmisartunut ilaasut niogqutissanik nassataminnik  akitsuu-
sigassaatitaasunik nammineq piumassutsimik akitsuusiisitsinissamut periarfissinnegarput.
Timmisartunut ilaasut niogqutissat akitsuuteganngitsumik nassarnegarsinnaasut tallimariaataat
tikillugit nammineq piumassutsimik akitsuusertinnegartussanik nassatagarnissamut periarfis-
sinnegarnissaat taamatut allannguinermikkut Naalakkersuisut kissaatigigaat ataatsimiititaliamit
maluginiarnegarpog. Siunertarinngikkaluarlugu anngiortumik egqussuisogarnissaa siunnersuu-
tikkut pinngitsoortinniarneqgarpog.

Tamatuma peqatigisaanik imigassamik atuinerup annertusiartornissaa pinngitsoortinniarlugu
nammineq atugassanik eqqussinermi ilassutitut akitsuummik siuliani taanegartumik
Naalakkersuisut eqqussiutigalutik akitsuusigassaanngitsut tallimariaataannik eqqussinissamut
periarfissiinerat imminut assortuussorinarsinnaasoq ataatsimiititaliag isumagarpoq. Imigassaq
peqqinnissarlu pillugit naalakkersuinikkut anguniagagarnerup ingerlaannartariagarneranik
Inatsisartut nalinginnaasumik isumagarnerat ataatsimiititaliamit Naalakkersuisunut eqgaasit-
sissutiginegassaaq. Aammalu imigassat nassarnegarsinnaasut tallimariaataannik nassar-
sinnaanissaq peqqinnissaq imigassarlu pillugit naalakkersuinikkut anguniagagarnermut
nukillaarsaataassannginnersoq ataatsimiititaliamit apeqqusernegarpog. Aammalu timmisar-
tumut ilaasut nammineq piumassutsimik akitsuusigassanngortitsisinnaanerat pisiniarfiit

kaaviaartitaasa taakku amerlagataannik  annikillinerannik  nassatagassannginnersoq
ataatsimiititaliamit apeqqusernegarpog.

Siunnersuut namminermi ataatsimiititaliamit ajoriffissagartinneganngilag, isumakuluutigine-
garporli siunnersuutip piviusunngortinnegarneratigut nakkutilliinissamut aqutsinissamullu
pisariagartitsinerup annertuseriarnissaa.

Siunnersuutip aningaasatigut kingunerisassaasa ataanni allassimavoq tikinnermi akitsuu-
siisitsisinnaaneq pillugu siunnersuutip piviusunngortinnegarnerani timmisartogarfinni ukiumut
ullog naallugu sulisut sisamanik amerlineqgarnissaat pisariagartinnegassasog. Kiisalu
maleruagassanik atuutsitsinermut IT-millu ineriartortitsinissamut aningaasartuutaanerusussat
ukiumut 2 mio. kr.-nut missingerneqgartut paasissutissiissutiginegarpog. Aningaasat taakku
nakkutilliinerup annertusinegarnissaanik pisariagartitsinermik matussusiissasut Naalakkersui-
sut paasissutissiissutigimmassuk 2 mio. kr.-inut taaneqgartunut timmisartogarfinni
nakkutilliinerunissamut ukiumut ullog naallugu sulisut sisamat ilanngunnegarnersut
nassuiarneqassasoq ataatsimiititaliamit kissaatiginegarpog.

7. Siunnersuutip aningaasagarnikkut kingunerisassai
Siunnersuutip piviusunngortinnegarnerani aningaasatigut kingunerisassat siunnersuummut
nalinginnaasumik nassuiaatini allaaserinegarput. Pisortanut aningaasatigut allaffissornikkullu
Kingunerisassat, siunnersuummut nalinginnaasumik nassuiaatini allassimasut, ersernerluttut
ataatsimiititaliag isumagarpoq. Tassunga atatillugu immikkoortup siulia ataatsimiititaliamit
innersuussutiginegarpog.

8. Ataatsimiititaliap inassutegaatai

Siunnersuut akuerinegassasoq ataatsimiititaliami amerlanerussutegartut Inuit Atagatigiit
Siumullu inassutigaat.

Ataatsimiititaliami ikinnerussutegartoq Demokraatineersoq ikinnerussuteqgarluni ima ogaase-
gaategarumavoq:

“Soormaajuna uanga innuttaasutut maanga nunatsinni illunnut apuuttussamik franskit
viiniisivianiit rgdvin pitsaasumik pisilaarsinnaanngitsunga? Soormaajuna maanga
nunatsinni illunnut apuuttussamik belgiemi magitsisarfimmit immiaaqgqat karsi pisiarisin-
naanngikkiga?

Apeqqutit taakku UKA 2022 Demokraatiniit siunnersuusiorfigisimaneranut tunngaviupput,
innuttaasutut immiaagqganik, viinninik kimittuunillu nunatsinnut egqussisinnaanissamut
periarfissiinissag. Siunnersuut akuerinegarsimavoq, nuannaarutigaaralu.

Nuannaarulli tamanna killegarpog. Naalakkersuisummi innuttaasut naliginnaasut
nittartagag agqutigalugu viinnit immiaagqgallu pitsaasunik pisinialaarsinnaanissaat
ajornarsiterujussuarpaat. Siullertut allaffissornermut akiliuttagaq 250 koruuni atuutiler-
sinniarpaat taassumallu gaavasigut akitsuut 50 procentimik qaffariaategartillugu.

4

UKA2023/19
J.nr.: 01.25.01/23EM-LABU-00019



7. november 2023 UKA2023/19

Tamannalu innuttaasut naliginnaasunut immiaaqganik, viinninik kimittuunillu nammineq
pisisinnaassusaanut ajornarsititsivippoq.

Siunnersuutigisimasanni  siunertaasimavoq innuttaasut  kiffaanngissusegarnerullutik
toqgagassaqgarnerulernissaat. Naalakkersuisulli periarfissaq atorluaannarlugu akiliuttak-
katigut akitsuutitigullu innuttaasut kaasarfianiit aallerfissatut periarfissarsiuutilerpaat.
Demokraatiniit tamanna tapersersorsinnaanngilarput.

Tamanna tunngavigalugu siunnersuut itigartinneqarnissaa inassutigaarput.”

Taama oqaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Asii Chemnitz Narup

Siulittaasoq
Jens Frederik Nielsen Karl Tobiassen
Siulittaasup tullia
Mariia Simonsen Kuno Fencker
Peter Olsen Jens Napaattooq

